
BALIQCHILIK XO‘JALIKLARINI 
RIVOJLANTIRISH PROGNOZINI 
ISHLAB CHIQISH MASALALARI

Dosmuratova Shaxista Kengashovna
Qoraqalpog‘iston qishloq xo‘jaligi va agrotexnologiyalar instituti tayanch 

doktoranti

Annotatsiуa: Maqolada baliqchilik xo‘jaliklarini rivojlantirish prognozini ishlab chiqish masalalari yoritilgan. Baliqchilik 
sohasini rivojlantirish bo‘yicha qabul qilingan normativ-huquqiy hujjatlar va ularning mazmun-mohiyati ochib berilgan. 
Baliqchilik xo‘jaligini uzoq muddatli prognozlashning ahamiyati ko‘rsatib o‘tilgan va prognozlash qaysi bo‘limlarni o‘z 
ichiga olishi lozimligi keltirilgan. Baliqchilik xo‘jaligi uchun uzoq muddatli prognozni ishlab chiqish bosqichlari qaysi ket-
ma-ketlikda amalga oshirilishi berilgan. Baliqchilik xo‘jaligini rivojlantirishning taktik prognozi mazmuni bayon qilingan. 
Besh yillik prognoz qaysi qismlardan iborat bo‘lishi va ularning mazmuni yoritilgan. Baliqchilik xo‘jaliklarini rivojlantirish-
ning uzoq muddatli va taktik prognozini ishlab chiqish yuzasidan tegishli xulosalar shakllantirilgan, takliflar va tavsiyalar 
ishlab chiqilgan.

Kalit so‘zlar: baliqchilik, baliqchilik sohasi, baliqchilik korxonalari, baliqchilik xo‘jaliklarini rivojlantirish, prognoz, prognozni 
ishlab chiqish, uzoq muddatli prognozlashtirish, taktik prognozlashtirish.
Abstraсt: The article highlights the issues of developing a forecast for the development of fisheries. The adopted regula-
tory legal documents on the development of the fishing industry and their content are disclosed. The importance of long-
term forecasting of the fishing industry is shown and what sections should be included in forecasting. The sequence of 
implementation stages of developing a long-term forecast for the development of the fishing industry is given. The content 
of a tactical forecast for the development of the fishing industry is described. The parts of the five-year forecast and their 
content are explained. In connection with the development of a long-term and tactical forecast for the development of 
fisheries, appropriate conclusions were drawn up, proposals and recommendations were developed.

Keу words: fishing, fishing industry, fishing enterprises, fisheries development, forecasting, forecast development, long-
term forecasting, tactical forecasting.
Аннотация: В статье освещены вопросы разработки прогноза развития рыбного хозяйства. Раскрыты принятые 
нормативные правовые документы по развитию рыбной отрасли и их содержание. Показана важность долго-
срочного прогнозирования рыбной отрасли и какие разделы следует включать в прогнозирование. Приведена 
последовательность реализации этапов разработки долгосрочного прогноза развития рыбной отрасли. Описано 
содержание тактического прогноза развития рыбной отрасли. Разъясняются части пятилетнего прогноза и их 
содержание. В связи с разработкой долгосрочного и тактического прогноза развития рыбного хозяйства были 
сформированы соответствующие выводы, разработаны предложения и рекомендации.

Ключевые слова: рыболовство, рыбная отрасль, рыболовные предприятия, развитие рыболовства, прогнозиро-
вание, разработка прогноза, долгосрочное прогнозирование, тактическое прогнозирование.

K I R I S H
Aholini oqsilga boy oziq-ovqat mahsulotlari bilan ta’minlashda baliqchilik tarmog‘i muhim ahamiyat kasb 

etadi. So‘nggi yillarda baliqchilik tarmog‘ini rivojlantirish bo‘yicha bir qator normativ-huquqiy hujjatlar qabul 
qilindi: O‘zbekiston Respublikasi Prezidentining 2017-yil 1-maydagi “Baliqchilik tarmog‘ini boshqarish tizimini 
takomillashtirish chora-tadbirlari to‘g‘risida”gi PQ-2939-son qarori [1], 2018-yil 6 apreldagi “Baliqchilik tarmog‘ini 
jadal rivojlantirishga doir qo‘shimcha chora-tadbirlar to‘g‘risida”gi PQ-3657-son[2], 2018-yil 6-noyabrdagi 
“Baliqchilik sohasini yanada rivojlantirishga doir qo‘shimcha chora-tadbirlar to‘g‘risida”gi PQ-4005-son [3] qaror-
lari, O‘zbekis  ton Respublikasi Vazirlar Mahkamasining 2017-yil 13-sentyabrdagi “Baliqchilik tarmog‘ini komp-
leks rivojlantirish chora-tadbirlari to‘g‘risida”gi 719-son [4], 2018-yil 31-iyuldagi “Baliqchilik sohasidagi ilmiy faoli-
yatni yanada takomillashtirish chora-tadbirlari to‘g‘risida”gi 606-son [5] qarorlari. Mazkur qarorlarda belgilan gan 
vazifalarni bajarish muhim hisoblanadi. 

A D A B I Y O T L A R  S H A R H I
Xorijlik iqtisodchi olim S.A.Kasperovichning fikricha, “Baliqchilik xo‘jaligini uzoq muddatli prognozlash katta 

ahamiyatiga ega va u quyidagi bo‘limlarni o‘z ichiga olishi lozim: baliq yetishtirishning tabiiy hududlari va ishlab 
chiqarishning iqtisodiy sharoitlari tavsifi; fermer xo‘jaligi va uning bo‘linmalari hajmi; ishlab chiqarishning ixti- 

soslashuvi, hajmi va tarkibi; baliqchilikda boshqaruv shakli va tizimi; yordamchi ferma; ishlab chiqarishga inves-
titsiyalar (hajmi, manbalari); ishlab chiqarishni mexanizatsiyalash, elektrlashtirish va avtomatlashtirish vosita-
lari; ish kuchi va uning takror ishlab chiqarilishi; mehnat jamoasining ijtimoiy rivojlanishi; iqtisodiy samaradorlik 
ko‘rsatkichlari”.

Shuningdek, prognozlash va biznes reja tuzishning ahamiyati, qishloq xo‘jalik korxonalarini prognozlash-
tirish va rejalashtirish masalalari respublikamiz iqtisodchi olimlari B.Yu.Menglikulov, I.R.Davletov, O.R.Fayzi-
yevlarning ilmiy tadqiqot ishlarida [7, 8, 9, 10] ham bayon qilingan.

T A D Q I Q O T  M E T O D O L O G I YA S I
Baliqchilik xo‘jaliklarini rivojlantirish prognozini ishlab chiqish masalalarini o‘rganish jarayonida kuzatish va 

tadqiq qilish, mantiqiy va taqqolama tahlil qilish kabi usullardan foydalanilgan.
Tahlil va natijalar. Baliqchilik xo‘jaligi uchun uzoq muddatli prognozni ishlab chiqish bosqichlari quyidagi 

ketma-ketlikda amalga oshirilishi maqsadga muvofiq bo‘ladi: 

● komissiya ishlab chiqarish omillaridan (hovuzlar, mehnat resurslari, moddiy-texnika vositalari) foydala-
nishni chuqur tahlil qiladi; 

● barcha normalar, standartlar, istiqbolli texnologik xaritalarni aniqlaydi; 

● suv havzalari jadvalini ishlab chiqadi; 

● respublikani ijtimoiy-iqtisodiy rivojlantirishning respublika konsepsiyasi asosida iqtisodiyotni uzoq mud-
datli (15 yil) rivojlantirishning miqdor va sifat ko‘rsatkichlari (baliq mahsuldorligi, baliq mahsulotlari, baliq 
massasining dona hosildorligi) ishlab chiqarish kooperatsiyasi va integratsiyasi, tashqi iqtisodiy alo-
qalarni hisobga olgan holda tovar mahsuloti, ish va xizmatlar hajmini prognoz qiladi; 

● xizmat ko‘rsatish sohalarining tarkibi va hajmini belgilaydi; 

● qurilish, melioratsiya, mashina va asbob-uskunalar sotib olish uchun investitsiyalarga bo‘lgan ehtiyojni 
hisoblaydi; 

● mehnat balansini ishlab chiqish, yil davomida mehnatdan eng to‘liq va bir xilda foydalanishni ta’min-
laydi; 

● ijtimoiy rivojlanish prognozini ishlab chiqadi: ijtimoiy infratuzilma, ishchilarning malakasini oshirish 
yo‘llari, mehnat va turmush sharoitlarini yaxshilash, shaxsiy yordamchi xo‘jaliklarni rivojlantirish va 
boshqalar; 

● baliqchilik xo‘jaligi rivojlanishini taktik prognozlaydi.

Baliqchilik xo‘jaligini rivojlantirishning taktik prognozi baliqchilik xo‘jaligining iqtisodiy va ijtimoiy rivojla-
nishining besh yillik prognozi bilan ifodalanadi. Iqtisodiyotning mavjud tizimini tuzatish, xususan, iqtisodiyotning 
ixtisoslashuvi, hajmi va ishlab chiqarish maydonlarini aniqlashtirish, shuningdek, besh yillik yakuniga qadar 
baliq mahsuldorligi, baliq mahsulotlari hajmi va tarkibini belgilash yillik rejasi ko‘zda tutiladi. 

Besh yillik prognoz 2 qismdan iborat bo‘lishi lozim. 1-qism quyidagi bo‘limlarni o‘z ichiga olishi kerak:  
– rejalashtirish uchun dastlabki ma’lumotlar (tashqi muhitning baliqchilik xo‘jaligiga ta’sirining o‘rta muddatli 
prognozlari, davlat buyurtmasi, mahsulot sotish shartnomasi, standartlar, texnologik xaritalar, soliqlar va ajrat-
malar, kapital qo‘yilmalar limitlari va boshqalar); –  baliqchilikni rivojlantirish (baliq mahsuldorligi, baliq urug‘i 
va tovar baliq ishlab chiqarish hajmi va tarkibi); – investitsiyalar (hajmi, manbalari); – ishlab chiqarishni mex-
anizatsiyalash, elektrlashtirish va avtomatlashtirish vositalari; – ish kuchi va uning takror ishlab chiqarilishi;  
– yordamchi ferma; – iqtisodiy samaradorlik ko‘rsatkichlari. 2-qism mehnat jamoasining ijtimoiy rivojlanishini o‘z 
ichiga olishi lozim.

X U L O S A
Shunday qilib, besh yillik reja prognozini ishlab chiqish bosqichlarida quyidagi ishlar amalga oshiriladi. 

Komissiya ishlab chiqarish omillaridan (hovuzlar, mehnat resurslari, moddiy-texnika vositalaridan) foydala-
nishni chuqur tahlil qiladi, me’yor va qoidalarga, texnik xaritalarga aniqlik kiritadi, ilg‘or xo‘jaliklar tajribasini va 
fan-texnika taraqqiyoti yutuqlarini o‘rganadi. Yillar bo‘yicha mahsulotlar ishlab chiqarish bo‘yicha ishlab chiqa-
rish dasturini ishlab chiqadi, xususan: 

a) suv havzalari jadvalini ishlab chiqadi; 

b) baliq mahsuldorligini rejalashtiradi; 



395https://yashil-iqtisodiyot-taraqqiyot.uz

YA S H I L  I Q T I S O D I Y O T  VA  TA R A Q Q I Y O T2024-yil, aprel.  Maxsus son.

d) ishlab chiqarish kooperatsiyasi va integratsiyasi, tashqi iqtisodiy aloqalarni hisobga olgan holda tovar 
mahsuloti, ish va xizmatlar hajmi belgilaydi; 

e) ishlab chiqarishning rejalashtirilgan hajmini bajarish uchun investitsiyalarga bo‘lgan ehtiyojni hisoblaydi; 

f) band bo‘lgan davrlarni hisobga olgan holda mehnat balansini ishlab chiqadi, yil davomida mehnatdan 
eng to‘liq va bir xilda foydalanishni ta’minlaydi; 

g) ijtimoiy rivojlanish rejasini ishlab chiqish: ijtimoiy infratuzilma, ishchilarning malakasini oshirish yo‘llari, 
mehnat va turmush sharoitlarini yaxshilash, shaxsiy yordamchi xo‘jaliklarni rivojlantirish va boshqalar; 

j) rejaning samaradorligini hisoblaydi.

Xulosa qilib aytganda, baliqchilik xo‘jaligi uchun besh yillik reja prognozini ishlab chiqishni yuqorida kelti-
rilgan bosqichlarda amalga oshirish maqsadga muvofiq bo‘ladi. 

